
Maiatzak 7 

Maiatzaren 7ko GetxoMeeting saioaren laburpena 

Maiatzaren 7ko GetxoMeeting saioak hauxe utzi zigun argi: ez dago ibilbide 
profesionala zentzuz ekiteko, lideratzeko edo eraikitzeko modu bakarrik. Amaia 
Sertutxa, Yelena Grigorenko, Amaya Alonso eta Elena Rodríguez Getxoko 
enpresaburuek partekatu zituzten esperientziek bide oso desberdinak erakutsi 
zizkiguten, baina guztiek nabarmendu zuten zein garrantzitsua den elkar ezagutzea, 
erabakiak adorez hartzea eta komunitatearen babesa izatea. 

Saioan zehar, hizlariek haien sektoreko esperientziak eta arrakasta ulertzeko dituzten 
ikuspegiak partekatu zituzten. Hori izan zen topaketaren gakoetako bat: ulertzea 
arrakastak hamaika modu dituela.  

mailto:getxolan@getxo.eus
https://www.getxo.eus/es/promocion-economica/
https://www.facebook.com/Getxolan/
https://twitter.com/getxolan
https://www.instagram.com/getxolan/
https://es.linkedin.com/company/getxolan


  
 

Ekonomia-Sustapena / Promoción económica 

Getxo Elkartegia, Ogoño 1, 48930 Getxo (Bizkaia) 944660140 

getxolan@getxo.eus     ●      https://www.getxo.eus/es/promocion-economica/ 

Jarrai gaitzazu: /Síguenos en:                

 

Her-eko Amaia Sertutxak aipatu zuen zein garrantzitsua den herrian errotzea eta 
komunitatearekin loturak sortzea. Algortan errotzea.  Ekitea ere bada gertu dugun 
horretatik abiatuta eraikitzea, erabakiak ausardiaz hartzea eta enpresaren kudeaketaz 
gozatzea.  

Grigorenko Media-ko Yelena Grigorenkok, aldiz, gure ametsetako lana izateko benetan 
zer behar dugun galdetzearen garrantzia azpimarratu zuen. Garai batean mugatuko 
ziola iruditu arren, bere begirada, kulturartekoa eta desberdina, gaur egun bere balio 
nagusietako bat da. Nor garen islatzen duten proiektu profesionalak sortzera 
gonbidatzen gaitu. 

Amaya Alonso, obretara eta birgaikuntzara zuzendutako Insignia enpresaren 
sortzaileak: berrikuntza non dagoen identifikatzen jakitearen garrantzia, nahiz eta 
sektore batzuetan ez izan beti begi-bistakoa. Jarraitzea ikasten, auto-lidergoa eta 
taldeen lidergoa lantzen, eta erdigunean jartzen proiektura ekarri dezakegun dena. 

Detallares-eko Elena Rodríguezek:  momenturo gure energia eta gaitasunak 
behatzearen garrantzia. Sarea, tresnak eta baliabideak izatearen beharra, eta Getxolan 
eta lan- eta enpresa-prozesu profesionaletan lagundu dezaketen bestelako sareak 
erabiltzearen garrantzia. 

Saioak gako asko utzi zizkigun; baita sentsazio partekatua ere: ekintzaile eta lider izatea 
ez da soilik emaitzetan oinarritzen, identitatea, komunitatea, eta ikaskuntzak zaindu 
behar dira-eta. Hizlari bakoitzak proiektuak aurrera eramateko, erabakitzeko eta 
sostengatzeko duten ikuspuntua erakutsi zigun. Baita sektore ezberdinak eta arrakasta 
ulertzeko moduak baliozkoak, beharrezkoak eta inspiratzaileak direla ere. 

 

Ikasi genituen ideia nagusiak: 

 Erroetatik eta komunitatetik eraikitzeak proiektuari zentzua eta indarra eman 
diezaioke. 

 Ametsetako lana izateko zer behar dugun identifikatu eta gure antza duen 
proiektua sortu behar dugu. 

 Ez dira alde batera utzi behar ekoizpen propioko proiektuak, lana erakar 
dezakete.  

 Aurrean duguna beste begi batzuekin begiratzen jakitea ere berrikuntza da. 

 Lidergoak hauek dakartza berekin: ikastea, nork bere burua lideratzea eta 
taldeei ondo laguntzea. 

 Sarea, tresnak eta baliabideak izatea gakoa da proiektuak etapa bakoitzean 
aurrera ateratzeko. 

 Arrakastak hamaika modu ditu: ibilbide bakoitzak bere erritmoa, forma eta 
balioa izan ditzake. 

